
				এই পাতাটির মুদ্রণ সংশোধন করা প্রয়োজন। 
२ १३ श्मिाशम्न
সাৰ্বভৌমিক ভিত্তির উপরে সংস্থাপিত ছিল। তিনি কোন ধৰ্ম্ম সম্প্রদায়েরই গোড়ামী দেখতে পাৰ্বতেন না। তিনি এক দিন এই বৈষ্ণবদের সমালোচনা কোরুতে গিয়ে বোলেছিলেন যে, আমরা সংসারের মধ্যে থেকে হরিনাম অনেক সময়ে ভুলে যাই সুতরাং আমরা পাপী তার আর সন্দেহ নেই ; কিন্তু এই বৈষ্ণবগুলো সংসারটাকে এতই ভালবাসে যে, তাকে একদণ্ড বা 'ছ ছাড়া কোরতে পারে না ; তাই তারা তাদের সংসারের উনকুটি চৌষট্টি ঝুলির ভিতর পূরে দিনরাত কঁাধে কোরে, পিটে ঝুলিয়ে নিয়ে বেড়াচ্ছে ; এরা এষ্ট ঝোলাই বইবে, না হরিনাম কোবুবে ! কথা কয়টা ৰেড ঠিক । বৈষ্ণব সাধু সন্ন্যাসী আমি জীবনে অনেক দেখেছি, কিন্তু তাদের অধিকাংশেরই প্ৰাণের মধ্যে প্ৰকাণ্ড একটা সংসার । তারা যে কেমন কোরে সমস্ত সংসার বাসনা ঝুলিতে বোঝাই কোরে নিয়ে বেড়ায় তাই ভেবে উঠা যায় না । r
সে কথা থাকা । আজ এই চটিতে যে বৈষ্ণবের সঙ্গে দেখা হোলো, র্তার উপরে কোন কথাই খাটে না । তাকে দেখে সেই অল্প সমস্ত্রের মধ্যে যতটুকু আমি বুঝতে পেরেছিলুম, তাতে বোলতে পারি স্ট্রাকটি বেশ ধাৰ্ম্মিক ; আর তিনি সত্যসত্যই ধৰ্ম্মের জন্যই এই আপং , প্ৰবেশ। কোরেছেন। তিনি এত বেলায় রান্না কোবুতে যাচ্ছিলেন, কিন্তু আমরা আর তাকে সে কষ্ট পেতে দিলুম না ; আমাদের জন্য যে খাবার তৈয়েরী হোয়েছিল, তাই তার সঙ্গে ভাগ কোরে গ্রহণ করা গেল ।
আহারান্তে তিনি আর একদণ্ড ও বিশ্রাম কোবুলেন না ; আমরা যে দেশ ছেড়ে এসেছি, তিনি সেই দেশের দিকে চোলে গেলেন। আমার প্ৰাণের মধ্যে আবার বাসনা জেগে উঠলো। মনে হোতে লাগলো, নেমে কোথায় যাব ? আমার আবার প্রত্যাবৰ্ত্তন কেন ? বেশ ত গিয়েছিলুম, নেমে আসবার কি এমন একটা দরকার হোয়েছিল, তা ত আজি বুঝতে পাচ্ছি না। কি মনে কোরে যে এতটা রাস্তা এসেছি, তা আজ মোটেই

